
Annotatsiya. Ushbu maqolada Qoraqalpog‘iston Respublikasi Qo‘ng‘irot tumanida qo‘y va echkilar bosh sonini
prognozlash va chorvachilik tarkibini optimal shakllantirish masalalari ko‘rib chiqilgan. Tadqiqotda
1990-2023-yillar davomidagi statistik ma’lumotlar asosida ekonometrik modeli ishlab chigilgan. Prognoz
natijalari qo'y va echkilar bosh sonining yiliga o‘rtacha 4,1% sur’atda o‘sishini ko‘rsatadi.

Kirish. Jahonda oziq-ovqat xavfsizligini ta’'minlash, iqtisodiy resurslardan samarali
foydalanish, mavjud imkoniyatlar doirasida qishloq xofjaligi, xususan chorvachilik
mahsulotlarini ishlab chigarishning optimal variantlarini aniglash masalalari dolzarb
muammoga aylanib bormoqda. Bu esa, ayni paytda, chorvachilikni rivojlantirishning istigbolli
yo‘llarini aniglashni taqozo etmoqda. “Chorvachilikning asosiy tabiiy resursi hisoblangan
yaylovlar butun dunyoda chorva mollari uchun asosiy ozuga manbai bo‘lib, nam hududlarda
aralash gishloq xo‘jaligi sutning 90 foizidan ortig‘ini, qo‘y va echki go‘shtining 70 foizi va mol

go‘shtining 35 foizini ta’'minlaydi. Shuningdek, bir yillik ekin maydonlarini almashlab ekishda
ulardan yaylov sifatida foydalanish o‘simliklarni intensivlashtirish, rentabellikni hamda fermer
xo‘jaliklari xavfsizligini oshirish, tabiiy resurslar hamda atrof muhitni himoya qilishga yordam
beradi”[3]. Shu sababli chorvachilikni rivojlantirish hamda soha mahsuloti resurs sig‘imini
kamaytirish, samaradorlikni oshirishda zamonaviy usullardan foydalanishning ilmiy asoslarini
ishlab chiqish, ularni amaliyotga tatbiq qilishda “aqlli” texnologiyalar imkoniyatlaridan
samarali foydalanish dolzarb ahamiyat kasb etmoqda.

Yangi O‘zbekistonni barpo etish jarayonida chorvachilikni rivojlantirish, chorva mollari
mugqobil aylanmasini takomillashtirishda nasldor turlari bosh sonini ko‘paytirish va
mahsuldorligini oshirish bo‘yicha yangi loyihalarni ishlab chiqish va ularni amaliyotga samarali
tatbiq etish, mazkur jarayonda resurslardan optimal foydalanish yo‘llarini aniglashda “aqlli”
texnologiyalar imkoniyatlaridan samarali foydalanishga alohida e’tibor qaratilmoqda.
2022-2026-yillarga mo‘ljallangan Yangi O‘zbekistonning taraqqiyot strategiyasida “Ozig-ovqat,
xususan chorvachilik mahsulotlarini yetishtirishning barqarorligiga erishishda ham aynan
yaylovlardan samarali foydalanish, qayta tiklash va hosildorlikni oshirish; 2022-yilda 2,2 min.
gektar yaylovlarda geobotanik tadqiqotlarni amalga oshirish va yaylovlarni qayta tiklash
choralarini ko‘rish; Cho‘l yaylov o‘simliklari urug‘chiligi bazasini yaratish”[5] kabi gator
ustuvor vazifalar belgilangan. Bu borada chorvachilik mahsulotlarini yetishtirish bilan
shug‘ullanayotgan har bir subyektning garor qabul qilish jarayonida innovatsion yangiliklarni
qgo‘llagan holda miqdoriy usullardan foydalanish imkoniyatini yaratib berish, sohada
yetishtirilgan mahsulotlar resurs sig'imini optimal miqdorlarini asoslash, chorvachilikni
rivojlantirishda ozuqa ratsionlari tarkibini matematik va ekonometrik usullar yordamida
asoslash, yaylovlardan samarali foydalanish masalalari bo‘yicha olib borilayotgan ilmiy
izlanishlarni yanada kengaytirish maqsadga muvofiqdir.

Adabiyotlar tahlili. Xorijiy davlatlarda chorvachilikni rivojlantirish, ozuqa bazasini
mustahkamlash, soha taraqqiyotini ta’'minlashda yaylovlardan foydalanish nazariyasi va
amaliyoti ko‘plab olimlar tomonidan tadqiq qilingan. Jumladan Meharabi Z., Gill M., Vijk M.V,
Herrero M., Ramankutti N.[4, 160-165 b.]. MDH olimlari CmausioB K.I1I., CTei6aeB I".)K., NcaeBa
K.B., HoraeB A.A., B.B. llleBuioB[9, 10, 51-56, 172 b.] va boshqa olimlarning ilmiy ishlarida
chorvachilikni rivojlantirish va intensivlashtirish texnologiyalari, tabiiy yaylovlardan
foydalanish sharoitlari, qishloq xo‘jaligini rivojlantirishda yaylovlar rolini baholash masalalari
keng yoritilgan. Mamlakatimiz iqtisodchi olimlaridan Sauxanov J., Yusupov M.S., Bobokulov
N.A.[6-8, 282, 29, 156-161 b.] larning ilmiy tadqiqotlarida qishloq xo‘jaligi rivojlanishini
statistik va ekonometrik usullar yordamida tadqiq qilish uslubiyati, chorvachilik rivojining
hozirgi holati, soha taraqqiyotini ta'minlashda yaylovlardan foydalanish imkoniyatlari, chorva
turlari optimal ratsionlari va chol yaylov chorvachiligini rivojlantirishning istigbolli
yo‘nalishlari atroflicha tadqiq etilgan.

Tadqiqot materiallari va uslubi. Avvalgi maqolalarimizda Qo‘ng‘irot tumanidagi jami
qoramollar [1, 43-44 b.], otlar va tuyalar [2, 396-400 b.] bosh sonining prognoz giymatlarini
ishlab chiqish bo‘yicha amalga oshirilgan tadqiqot natijalari havola qilingan edi. Navbatdagi
ushbu ilmiy magolamizda Qo‘ng‘irot tumanida chorvachilikning rivojini ta’'minlash mavjud
imkoniyatlardan samarali foydalanish, ya’ni yaylovlarda chorvachilik mahsulotlari
yetishtirishda qo‘y va echkilar sonini oshirish istigbolli yo‘nalishlardan biri sifatida qaraladi.

Chorva bosh soni hamda tarkibiy qismining prognoz ko‘rsakichlarini ishlab chiqishda,
zamonaviy usullardan keng foydalanish holatlaridagi muammolar, shuningdek, turli
ekonometrik modellar asosida ishlab chiqgilgan prognoz ko‘rsatkichlarini mezonlar bo‘yicha
qiyosiy tahlilini amalga oshirish holatlar yetarlicha yo‘lga qo‘yilmaganligini, chorvadorlarni
optimal miqdor va tarkibni tanlash bo‘yicha qaror qabul qilish, mavjud yaylovlardan
foydalanish samaradorligini oshirish kabilarga salbiy ta’sirini ko‘rsatadi. Sohaning turli
yo‘nalishlaridagi prognoz ko‘rsatkichlarini ishlab chigishdagi mavjud muammolarni hisobga
olgan holda ma’lumotlar turi va xususiyatidan kelib chiggan holda modellar ishlab chiqildi va
ularni qiyosiy tahlili amalga oshirildi. Turli mezonlar natijalari taqqoslab, eng kam xatolikka
ega bo‘lganini tanlab olindi.

Qo‘ng‘irot tumanida jami qo‘y va echkilar sonini bosh sonining prognoz giymatlarini
ishlab chiqgish bo‘yicha amalga oshirilgan tadqiqot natijalariga e’tibor qaratib o‘tmoqchimiz.
Ushbu prognoz ko‘rsatkichlarini ishlab chiqish uchun 1990-2023-yillar ma’lumotlaridan
foydalanildi. Model uchun foydalanilayotgan ma’lumot vaqtli qatorlarga mos bo‘lganligi sababli
dastlab ushbu ma’lumotni Gretl dasturidan foydalangan holda Unitroot testi natijalariga
asoslanib statsionarlikka tekshirib olindi.

Shuni hisobga olgan holda tumanda qo‘y va echkilar sonini keyingi yillar uchun prognoz
qiymatlarini ishlab chiqdik. Amalga oshirilgan tahlil hamda ishlab chiqilgan turli variantdagi
modellar bo‘yicha olingan natijalarga ko‘ra ARIMA (0 2 1) ko‘rinishidagi modeldan foydalanish
magqsadga muvofiq ekanligi aniglandi.

(1—-L)%2QX2, =200,9 —0.99 * (1 — L)?&;_,
z=(2,55) (-8,75) R? = 0,94

Mazkur modelning adekvatligini asoslash uchun z-statistika va determinatsiya
koeffitsiyentlari keltirib o‘tilgan bo‘lib, barcha koeffitsiyentlar hamda modelning adekvatligini
asoslamoqda. Bundan tashqari modelni adekvatligini ifodalovchi boshqa mezonlar hamda
ishonchliligini asoslovchi chizmalar keltirib o‘tildi (1-rasm).

Qo‘ng'irot tumanida qo‘y va echkilar bosh soni prognoz qiymatlarini
hisoblash uchun ishlab chiqilgan model natijalari
Model 36: ARIMA, using observations 1990-2023 (T = 30)
Dependent variable: (1-L)*2 QX2
Standard errors based on Hessian

Coefficient Std. Error z p-value
const 200.912 78.6682 2.554 0.0107 ok
theta_1 -0.999954 | 0.114347 -8.745 <0.0001 ok
Mean dependent var -55.46667 S.D. dependent var 5692.621
Mean of innovations -476.6193 S.D. of innovations 3916.466
R-squared 0.942864 Adjusted R-squared 0.942864
Log-likelihood -292.4728 Akaike criterion 590.9456
Schwarz criterion 595.1492 Hannan-Quinn 592.2904
Real Imaginary Modulus Frequency
MA
Root 1 1.0000 0.0000 1.0000 0.0000

1-rasm. Qo‘ng'irot tumanida qo‘y va echkilar bosh sonining haqiqiy va model
yordamida baholangan qiymatlari.

Ishlab chiqilgan modeldan foydalangan holda mintaqada qo‘y va echkilar bosh sonining
2024-2028-yillar uchun hisoblangan prognoz qiymatlarini keltirib o‘tamiz (1-jadval).

1-jadval
Qo‘ng'irot tumanida qo‘y va echkilar bosh sonini prognoz qiymatlari
For 95% confidence intervals, z(0.025) = 1.96

Yillar Prognoz Standart xatolik 95 foizlik ishonch oralig'i
2024 106199 3916.47 (98522.9,113875.)
2025 110483 5538.85 (99627.1,121339.)
2026 114968 6783.83 (101672, 128264.)
2027 119654 7833.48 (104300., 135007.)
2028 124540 8758.30 (107374.,141706.)

Hisoblangan prognoz qiymatlari mintagada 2028-yilga borib qo‘y va echkilar bosh soni
124540 birlikka yetishi aniqlandi. Agarda mintagada chorvachilik ushbu sur’atda
rivojlanadigan  bo‘lsa, 2028-yilda qoy va echkilar soni mavjud darajadan
1,22 barobarga oshadi. Ya'ni qo‘'y va echkilar sonidagi o‘sish qoramollar sonidagi o‘sishga
nisbatan biroz yuqori qiymatga ega bo‘ladi. Ya'ni o‘rtacha o'sish sur’ati
4,1 foizni tashkil giladi. Chunki, hududda yaylov fondini ko‘pligi chorvachilik tarkibini ham
shunga mos ravishda shakllantirishni talab giladi. Bundan tashqari olingan nazariy bilim va
xulosalarga ko‘ra yaylovlarda chorvachilikni rivojlantirish chorva tarkibini ma’lum bir
nisbatlarda shakllantirishni talab qiladi.

Xulosa. Mintagada yaylov fondi mavjud holati, hamda uning kamayib cho‘llashib
borayotganligini hisobga oladigan bo‘lsak, u yerlarda tuyachilikni rivojlantirish istigbolli
sohalardan hisoblanadi. Bundan tashqari nisbatan ozuqaga boy bo‘lgan joylarida yilqichilikni
ham keng miqyosda yo‘lga qo'yish maqgsadga muvofiqdir. Keyingi davrda mintaqada
chorvachilikni rivojlantirish bo‘yicha alohida e’tiborni qaratilishi, yaylov fondidan samarali
foydalanish yo‘nalishlarini izlab topish hamda aynan yilgi va tuyalar sonida yuqori o‘sish
sur’atlarini ta’'minlanishi keltirib o‘tilgan fikrlarni asoslashga xizmat gilmoqda. Qo‘ng'irot
tumanida chorva tarkibidagi o‘zgarish va optimallashtirish keyingi yillarda ham davom etadi.
O‘rta muddatga ishlab chiqilgan prognoz natijalariga ko‘ra keyingi besh yilda qoramollar bosh
sonini o‘rtacha yillik o‘sish sur’ati 2,8 foizni, sigirlar sonidagi o‘sish jami qoramollar sonidagi
o‘sishga nisbatan yuqori sur’atga ega bo'lib, 3,8 foizni tashkil giladi. Shuningdek, qo‘y va
echkilar bosh sonidagi o‘rtacha o‘sish sur’ati 4,1 foizni, ot va tuyalarda esa mos ravishda 1,9 va
6,9 foizni tashkil qilishi aniglandi. Bu kabi turli o‘sish sur’atlarining ta’minlanishi chorva
tarkibidagi o‘zgarishga olib keladi va yaylovlardan foydalanish darajasini oshishi hisobidan
chorva mahsulotlarini ko‘payishga erishiladi.

